
Fundur 30.10.2023 Anthony Burton breti frá átjándu öld.


Komið þið öll blessuð og sæl.


Já velkomin og góða kvöldið. 

Peningar fara og peningar koma og fyrirtæki sem sett eru upp, ganga misvel og náttúran lætur 
ekki alltaf að stjórn og þegar menn halda að þeir séu komnir á framfarabraut sem aldrei verði endir 
á, geta þeir orðið fyrir margskonar óhöppum sem valda tímabundnum örðugleikum eða truflunum 
eða ólukku til lengri tíma.


Tala ég hér af reynslu, þar sem ég hef stundað sömu eða svipaðar atvinnugreinar í langan tíma og 
hefur áhugi minn sífellt aukist á ástæðunum sem eru fyrir því að ræktun nytjastofna gengur upp og 
ofan, jafnvel í framlífi þar sem sagt er að betri tök séu á náttúrulegum aðstæðum og gróðurfari.


Hef ég af athygli sótt stjörnusambandsstöðvar á mínum hnetti og hefur mér lengi þótt það 
áhugavert að Íslendingar urðu fyrstir þjóða á gömlu jörðinni minni til að uppgötva þetta mikla mál 
og veit ég ekki til þess að margir á okkar hnetti hafi talað til ykkar á ykkar stjörnusambandsstöð 
áður.


Og var ég á löngu námskeiði og var búinn að mennta mig á því sviði, hvernig takast megi að bæta 
heilsu skepnanna og komast hjá áföllum, en vill það þó ganga misvel, sama hversu mikið maður 
menntar sig.


Byrjaði ég nokkuð smátt á fyrstu framlífsjörð minni og hef ég stöðugt aukið við mig og er nú svo 
komið að ég er hluti af samtökum fjölmargra manna sem fást við það sama á þessum hnetti og 
reynslan því mikil.


Og er þetta ekki í fyrsta skipti sem við höfum rekið okkur á það að skakkaföll í einni grein geta 
verið vísbending um það að hætta steðji að lífkerfi hnattarins, eða þá að staðbundin mengun eða 
breytingar á lifnaðarháttum séu orsökin.


Og var mér sagt að margir auðmenn hefðu nýtt sér að kaupa land á gömlu jörðinni á ykkar landi 
og var það nú ein fyrsta atvinnugreinin sem ég byrjaði á, að rækta laxa í kvíum en hef ég einnig 
kynnst vandamálum tengdum þeirri grein.


Var ég í frumlífi mínu tengdur skrifstofuvinnu og fjármálastarfsemi, Anthony heiti ég, af 
gyðingaættum, og ólst ég upp í Birmingham og fór svo til London, eignaðist fjölskyldu og 
skrifstofumaður alla æfi.


En fékk ég í framlífi að kynnast öðruvisi þjóðfélagsskipun, þar sem minn þjóðflokkur kom sér 
saman og eignaðist ég þar betri samastað og hef ég fylgt af þeirri braut en hef ég af mestu leiti 
sloppið við gyðingaofsóknir þær sem þjóð mín varð fyrir eftir minn dag.


Ég er frá átjándu öld, breskur maður og hafa margir sagt sögu sína sem ég hef kynnst, sögu sína 
af ofsóknum og persónulegum vandamálum þessu tengd.


Hef ég nú lært það að styrjaldarástand það sem ríkir víða á okkar hnöttum hefur áhrif á lífkeðjuna 
og hefur áhrif til minni líforku.


Verð ég nú að kveðja, reyni ég vonandi að við komumst síðar, margt sem ég vildi segja en þetta 
verður að nægja, verið þið sæl.


Getur þú komið með föðurnafnið aftur, Anthony? 

Burton, 


Burton? 



Burtion, já það er meira, en þetta nægir.


Ok, takk. 

Já verið þið sæl.


Já vertu sæll og takk fyrir. 


